
ABSTRAK

Dalam kajian ini, status koleksi semut Vollenhovia di tiga pusat koleksi utama di
Sabah telah dinilai. Status taksonomi semut Vollenhovia di Sabah juga dikaji untuk
membina kekunci pencaman dikotomi untuk identifikasi Vollenhovia. Koleksi semut
Vollenhovia di tiga pusat koleksi: BORNEENSIS, Pusat Penyelidikan Perhutanan
Sepilok dan Taman Kinabalu telah dikaji. Spesimen basah semut Vollenhovia
dikumpul dari tiga kawasan pengumpulan di Sabah: Air Terjun Mahua, Poring dan
Taman Bukit Tawau. Tiga teknik pengumpulan diguna; manual, perangkap lubang
berumpan dan teknik Winkler. Lebih banyak semut Vollenhovia dapat ditangkap
dengan teknik Winkler, empat individu; diikuti teknik perangkap lubang berumpan,
tiga individu dan teknik manual, satu individu. Dalam kajian ini, sebanyak 24
morfospesies semut Vollenhovia terdapat di Sabah setakat ini. Spesimen-spesimen ini
adalah dari 11 lokaliti di Sabah. BORNEENSIS mempunyai spesimen Vollenhovia yang
paling banyak. Semua spesimen semut Vollenhovia hanya dinamakan sebagai
morfospesies sahaja. Kekunci pencaman dikotomi untuk spesies di bawah genus

Vollenhovia telah dibina berdasarkan pemerhatian daripada 20 morfospesies
Vollenhovia di BORNEENSIS.




ABSTRACT

ASSESMENT ON COLLECTION AND TAXONOMY STATUS ANTS GENUS Vollenhovia
MAYR, 1865 (FORMICIDAE: MYRMICINAE) IN SABAH

The status of Vollenhovia ants’ collection in three major collection centres in Sabah
was assessed in this study. The taxonomic status of Vollenhovia ants in Sabah was
studied in order to build a dichotomous key to identify Vollenhovia species. In this
research, an adequate collection of Vollenhovia ants in BORNEENSIS was established.
Vollenhovia collection from three collection centres: BORNEENSIS, Sepilok Forest
Research Centre (FRC) and Sabah Parks were examined. Fresh specimens of
Vollenhovia ants were collected from three areas in Sabah: Mahua Waterfall, Poring
and Tawau Hills Park. Three collection methods were used: manual sampling, baited
pitfall trap and Winkler's Sampling. More Vollenhovia ants were obtained from
Winkler's sampling, four individuals; followed by baited pitfall trap, three individuals
and manual sampling, one individual. From this study, a total of 24 morphospecies of
Vollenhovia ants have been recorded in Sabah until now. These specimens were from
11 localities in Sabah. BORNEENSIS has the highest number of Vollenhovia
specimens. All Vollenhovia specih'\ens in Sabah have been described as

morphospecies. Dichotomous key for the species under Vollenhovia was constructed
for 20 morphospecies in BORNEENSIS.

BAB 1

PENGENALAN

1.1 Taksonomi

Taksonomi berasal daripada bahasa Latin, taxis bermaksud penyusunan dan nomos
bermaksud peraturan (Said, 2002). Taksonomi ditakrifkan sebagai kajian mengenai
pengkelasan, yang meliputi asas, prinsip, prosedur dan peraturannya (Simpson,
1961). Taksonomi berperanan untuk membolehkan kita mengenali semua spesies

dalam dunia ini. Penemuan spesies yang baru tidak dapat dikendalikan tanpa
taksonomi.

Proses idendifikasi semut kepada tahap genus adalah penting untuk
pemonitoran alam sekitar, pernilaian permuliharaan, dan penyelidikan secara ekologi.
Proses identifikasi semut kepada tahap spesies menyumbangkan dalam mengetahui
status kepelbagaian spesies. Kekunci identifikasi semut yang dibina dalam taksonomi
memerlukan pengetahuan dan kemahiran. Terdapat banyak kumpulan semut belum
dikaji secara mendalam serta kekurangan kerja taksonomi di banyak kawasan
menyebabkan proses idendifikasi ke tahap spesies menjadi sangat susah. Kajian
terhadap koleksi Vollenhovia di Sabah adalah mengetahui status taksonominya.



1.2 Semut

Semut adalah kumpulan serangga yang paling berjaya dalam alam haiwan. Mereka
diminati ramai kerana mereka adalah serangga sosial dan membina koloni atau
sarang yang mengandungi berjuta-juta individu (Wilson 1971).

Kebanyakan semut adalah pemangsa, oleh itu, mereka memainkan peranan
yang penting dalam ekosistem tropika (Anderson, 1990). Semut ini perlu mengambil
sumber gula dan asid amino dalam tubuh serangga lain sebagai makanan mereka.
Pada masa yang sama semut perlu mempertahankan serangga yang mereka
makanan daripada pemangsa lain. Selain itu, mereka dianggap serangga yang
berguna sebagai penanda kepelbagaian (Abensperg-Traun, 1996).

Semut adalah tergolong dalam famili Formicidae, dimana terdapat 23
subfamili adalah Aenictinae, Aenictogitininae, Agroecomyrmecinae, Aneuretinae,
Apomyrminae, Armaniinae, Cerapachyinae, Dolichoderinae, Dorylinae, Ecitoninae,
Ectatomminae, Formiciinae, Formicinae, Leptanillinae, Leptanilloidinae, Myrmeciinae,
Myrmicinae, Nothomyrmeciinae, Paleosminthurinae, Ponerinae, Proceratiinae,
Pseudomyrmecinae, dan Sphecomyrminae (Bolton, 1995). Dalam semua subfamili ini,

terdapat 287 genera dan 11,477 spesies yang telah direkodkan (Bolton, 1995).

Semut Vollenhovia adalah tergolong di dalam subfamili Myrmicinae.
Kebanyakan semut Vollenhovia menbuat sarang di bawah kulit kayu pada batang

kayu yang dipotong. Anai-anai adalah makanan bagi semut genus Vollenhovia.

1.3 Justifikasi Kajian

Semut mempunyai peranan penting dalam ekologi dan juga ekosistem (Agosti et al.,

2000). Kerja taksonomi dalam semut adalah penting untuk memahami kekayaan
kepelbagaian semut.

Genus Vollenhovia dipilih untuk dikaji dalam kajian ini kerana genus ini belum
mempunyai kekunci pengecaman bagi rantau Indo-Australia. Rantau Indo-Australia

2




meliputi negara Filipina, Malaysia, Indonesia, dan Singapora. Bagi kajian terhadap
koleksi Vollenhovia di Sabah, penyelidikan dibuat melalui penelitian koleksi di
BORNEENSIS Institut Penyelidikan Biologi Tropika dan Pemuliharaan, Universiti
Malaysia Sabah, Pusat Penyelidikan Perhutanan Sepilok, dan Taman-taman Sabah.

1.4 Matlamat dan Objektif

Matlamat kajian ini adalah untuk mengkaji kepelbagaian dan membina kekunci
pengecaman semut Vollenhovia bagi menyumbang kepada maklumat taksonomi
genus berkenaan di kawasan Indo-Australia.

Tujuan kajian ini dijalankan adalah:

a. Untuk menilai status koleksi genus Vollenhovia yang terdapat di setiap pusat
koleksi di Sabah.

b. Untuk mengkaji taksonomi dan taburan semut Vollenhovia di Sabah.

¢. Untuk membina kekunci dikotomi bagi spesies di dalam genus Vollenhovia.



BAB2 °

ULASAN PERPUSTAKAAN

2.1 Semut Secara Umum

Semut adalah kumpulan serangga yang paling penting dalam hutan hujan tropika
(Bruhl et al., 1999). Mereka mempunyai biomass yang tinggi, bilangan individu, dan
impak ekologi yang tinggi kepada alam sekitar. Mereka menggunakan banyak

sumber makanan dan memainkan peranan penting dalam proses pemineralan
melalui aktiviti penggemburan.

2.1.1 Pengelasan Semut Secara Umum

Semut dikelaskan dalam order Hymenoptera dan famili Formicidae. Terdapat 23
subfamili semut di seluruh dunia. Dua belas (12) subfamili terdapat di rantau Indo-
Australia, termasuk di Malaysia dan Sabah (Jadual 2.1) (Bolton, 2003). Enam genera
adalah endemik kepada Borneo: Bregmatomyrma, Epelysidris, Ishakidris, Loweriella,
Secostruma dan Tetheamyrma (Maryati et al., 2004). Terdapat 22 genera yang

ditemui di dalam kawasan Indo-Australia (Malaysia, Philippines, Indonesia, dan
Singapora) (Bolton, 1995).




Jadual 2.1 Subfamili semut yang bertaburan di seluruh dunia dan Malaysia (Bolton,

2003)
Seluruh Dunia Malaysia
Aenictinae Aenictinae
Aenictogitoninae Cerapachyinae
Agroemyrmecinae Dolichoderinae
Aneuretinae Dorylinae
Apomyrminae Ectatomminae
Armaniinae Formiciinae
Cerapachyinae Formicinae
Dolichoderinae Leptanilinae
Dorylinae Myrmicinae
Ecitoninae Ponerinae
Ectatomminae Proceratiinae
Formiciinae Pseudomyrmecinae
Formicinae
Leptanilinae
Leptanilloidinae
Myrmeciinae
Myrmicinae
Nothomyrmeciinae
Paleosminthurinae
Ponerinae
Proceratiinae
Pseudomyrmecinae
Sphecomyrminae




2.1.2 Kepelbagaian Dan Taburan

Semut adalah kumpulan serangga yang paling melimpah di dalam ekosistem tropika
(Agosti et al., 2000). Mereka boleh didapati di kawasan tanah seluruh dunia kecuali
tundra dan hutan sentiasa sejuk (Holldobler & Wilson, 1990). Semut suka dengan
kawasan panas, oleh itu mereka dapat membiak dengan kadar yang tinggi di
kawasan suhu tinggi dan tropika. Taburan semut di kawasan tinggi dan sejuk di
dalam hutan adalah rendah (Agosti et a/., 2000). Spesies yang berlainan mempunyai
sarang di kawasan yang berlainan. Mereka membina sarang di dalam tanah, dasar

lombonganan, atau di atas tanaman mengikut spesies semut (Anderson, 1991).

2.1.3 Biologi

a. Kehidupan Koloni

Satu koloni semut mengandungi pekerja, tentera, ratu dan raja. Semua semut
bermula dengan telur, berkembang menjadi larva dan akhirnya menjadi dewasa.
Terdaapt tiga kasta di dalam setiap koloni, di mana setiap kasta memiliki penampilan
luaran yang berbeza dan memainkan peranan yang berlainan.

Kasta pertama adalah ratu dan raja semut yang membolehkan pembiakan
berlaku. Dalam satu koloni terdapat satu atau lebih ratu (North, 1996). Ratu semut
adalah semut betina yang mempunyai sepasang sayap, dan kandung telur. Saiz
badannya lebih besar daripada semut lain. Ratu memainkan peranan yang penting
dalam menghasilkan telur dan sebagai ibu kepada semua ahli dalam koloni. Raja

biasanya tidak mempunyai peranan yang lain kecuali mempersenyawakan ratu.
Mereka mempunyai jangka hidup yang pendek.

Kasta kedua adalah pekerja yang membuat bilangan paling banyak kerja
dalam koloni setiap hari. Mereka adalah semut betina yang tidak dapat membiak.
Mereka akan menjaga semut muda, mencari makanan, mempertahankan sarang
daripada musuh. Kasta ketiga adalah tentera yang akan menolong pekerja untuk
mempertahankan koloni, mencari tempat tingal yang baru dan mencari makanan
bersama-sama pekerja (Agosti et al,, 2000).

b. Eusosial

Semut adalah serangga sosial yang mempunyai rangkaian komunikasi yang kuat
serta mempunyai tanggungjawab bersama untuk menjaga semut muda (North,
1996). Kasta semut terbahagi kepada dua iaitu kasta yang dapat membiak dan tidak
berdasarkan morfologi luaran yang berlainan (Holldobler & Wilson, 1990). Semut
adalah unik kerana mempunyai kelenjar metapleura yang unik. Kelenjar ini
menghasilkan kandungan antibiotik yang menghalang pertumbuhan mikroorganisma
di dalam sarang mereka (North, 1996). Kesemua sifat ini membawa semut menjadi

kumpulan serangga yang paling berjaya dan melimpah (Holldobler & Wilson, 1990).

¢. Pembiakan

Semut jantan dan betina adalah semut yang membiak bagi suatu koloni. Ratu semut
bertelur sepanjang hidup mereka manakala semut jantan pula mati selepas aktiviti
persenyawaan dan tidak mempunyai peranan lain dalam koloni. Ratu menjaga anak-
anaknya semasa bertelur untuk sejumlah yang pertama (Anderson, 1991). Telur
tersebut akan bertukar menjadi pekerja dan ratu muda. Pekerja bertanggungjawab
menjaga dan memberi makanan kepada semut muda semasa ratu bertelur buat kali

berikutnya. Mereka mencari makanan untuk ratu dan larva bagi pertumbuhan dan
mempertahankan sarang (North, 1996).

d. Pemakanan

Semut makan pelbagai sumber makanan daripada tumbuh-tumbuhan dan haiwan. Ini
termasuk bahan reput dan rembesan dari tumbuhan atau serangga. Biji benih adalah
amat penting sebagai sumber makanan kepada kebanyakan semut kerana dapat
disimpan dengan baik dan kaya dengan nutrisi (North, 1996). Spesies semut yang
berlainan mempunyai cara yang berlainan dalam mencari makanan. Kebanyakan
semut adalah penuai biji benih, pemangsa umum, pemakan debunga, dan penanam
fungi (Agosti et al, 2000). Kebanyakan semut akan mencari tumbuhan yang




mengeluarkan cecair, manakala ada sesetengah spesies yang mengkhusus dalam
memangsa arthropoda tertentu.

e. Habitat

Semut suka tempat yang panas dan akan berhibernasi dalam sarang mereka semasa
musim sejuk. Semut tinggal di kawasan yang bersuhu tinggi kerana mereka dapat
" membiak dengan lebih baik di kawasan tersebut. Spesies semut yang berlainan
tinggal di habitat yang berlainan. Ini termasuklah di atas dan bawah tanah, di atas
pokok, di dalam batang tumbuhan, dan kayu yang hidup atau yang sudah reput

(North, 1996). Sarang dibina di dalam batang tumbuhan atau kayu reput, atau sarap
hutan (Agosti et al., 2000).

2.1.4 Pengaruh Semut Dalam Ekologi
a. Pengaruh Semut Terhadap Tumbuh-Tumbuhan

Kebanyakan semut adalah karnivor, manakala sesetengahnya pula adalah herbivor
yang memakan cairan tumbuhan, madu, dan biji benih (Agosti et a/., 2000). Di dalam
hubungan simbiosis antara semut dan tumbuhan, mereka saling memerlukan antara
satu sama lain dimana kedua-dua pihak mendapat manfaat. Sebagai contoh, semut
mendapat makanan, nutrisi, dan perlindungan daripada tumbuh-tumbuhan. Sebagai
balasan, tumbuhan mendapat nutrisi dari bahan perkumuhan semut dan biji benih
mereka disebar oleh semut. Kadang-kala interaksi antara semut dan tumbuhan
berbentuk komensalisma apabila hanya satu pihak sahaja yang mendapat manfaat.
Contohnya, sesetengah semut tinggal dalam rongga batang atau akar tumbuhan
dengan tidak merosakan atau memanfaatkan perumah (Agosti et a/., 2000).

b. Kitaran Nutrien Dan Rantai Makanan

Seperti cacing tanah, semut dapat membaiki kualiti dan nutrien tanah hutan dan juga
meningkatkan jumlah bahan organik yang bercampur dengan tanah (Maryati, 2004).
Koloni semut yang besar dibina cuma di bawah lapisan bawah tanah atau mendalam

